
SAZNAJEMO Stali ukraj starom znancu

Dramatična potjera ulicama Sarajeva: Bježao
Porscheom, izvukao pištolj iza pasa, policajci ga
razoružali
Uhvatili kriminalca u ulici Pehlivanuša

Dramatična potjera odigrala se danas na ulicama Sarajeva, saznaje "Avaz".

Pripadnici Jedinice za sprečavanje narušavanja javnog reda i mira Policijske

stanice Centar pokušali su u Titovoj ulici zaustaviti skupocjeni Porsche, ali se

vozač dao u bijeg. Policajci su, pod zvučnim sirenama, krenuli u potjeru te su

vozilo sustigli u ulici Pehlivanuša.

No, tu nije bio kraj, jer je bahati vozač iza pasa izvadio pištolj. Policajci su

ekspresno reagirali te su ga razoružali i uhapsili. Utvrđeno je da vozač nema

dozvolu za nošenje oružja.

Od izvora bliskog istrazi saznajemo da je riječ o Hasanu Husiću (42). Husić je

stari znanac policije i pištolji mu nisu nepoznanica. Kako saznajemo, on se još

nalazi pod istragom zbog sumnje da je nedavno učestvovao u pucnjavi u

sarajevskom naselju Hrasno, kada je ranjena jedna osoba.

Inače, pripadnici PS Centar nedavno su i u Bolničkoj ulici oduzeli dva pištolja od

dilera, od kojih su tada oduzeti i paketići spida.

